Awdurdod Parc Cenedlaethol Eryri – 
Ffermio Adfywiol Tirweddau Eryri – 
Cynllun Adnoddau Naturiol Integredig.

Briff ar gyfer Tendro – Gwasanaethau Ymgynghori ar gyfer Darparu Hyfforddiant Ffermio Adfywiol, Creu Cynlluniau a Mentora.

Cynnwys
Cyflwyniad. 	2
Trosolwg o'r Prosiect 	2
Y Gofyniad 	3
Cyd-destun Pwysig 	3
Y Rhaglen Hyfforddi 	3
Datblygiad y Cynllun. 	4
Cefnogaeth barhaus 	5
Sgorio a Dyfarnu Contract 	6
Amserlen. 	6
Rheolau tendro 	6
Datganiad – Ffurflen Ymateb 	7




[bookmark: _Toc224029540]Cyflwyniad. 
Mae Ffermio Adfywiol Tirweddau Eryri yn brosiect cydweithredol uchelgeisiol sy'n bwriadu gweithio gydag 20 o ffermwyr mewn dau brif ardal ddaearyddol i weithredu egwyddorion adfywiol ar ffermydd ledled Eryri. Mae'r prosiect wedi'i ariannu gan Lywodraeth Cymru drwy'r Cynllun Adnoddau Naturiol Integredig (CANI) ac mae’n cael ei gyflawni gan Awdurdod Parc Cenedlaethol Eryri (APCE).
Mae APCE yn dymuno penodi unigolyn neu gwmni i gyflawni elfen ymgynghori'r prosiect hwn.
Bydd y gwaith yn cynnwys arwain rhaglen hyfforddi ar gyfer ffermwyr – sy’n dysgu egwyddorion Ffermio Adfywiol iddynt, cyd-ddylunio cynlluniau rheoli fferm a mentora'r ffermwyr drwy gydol y prosiect gyda mewnbwn ac arweiniad arbenigol sy’n cynnwys cynnal ymweliadau ‘galw heibio’ ar sail reolaidd a sefydlu rhaglen ddysgu rhwng cyfoedion.
[bookmark: _Toc224029541]Trosolwg o'r Prosiect
Gweithredir y fenter hon dan arweiniad ffermwyr ar raddfa tirwedd ym Mharc Cenedlaethol Eryri. Ei nod yw meithrin datblygiad mentrau ffermio cadarn ac adfywiol a all sbarduno
newidiadau cadarnhaol mewn gwasanaethau ecosystem tra’n cynhyrchu bwyd o ansawdd uchel.

Mae amaethyddiaeth adfywiol yn mabwysiadu dull gweithredu sy'n seiliedig ar egwyddorion, gan gymhwyso arferion ffermio adfywiol sydd wedi'u teilwra i gyd-destun cymdeithasol, amgylcheddol ac economaidd penodol i bob fferm. Mae’r strategaeth hon sydd wedi'i haddasu’n benodol yn llywio’r gwaith o greu cynlluniau pori a rheoli unigryw.

Mae'r prosiect yn cydnabod bod trawsnewid fferm yn llwyddiannus i system adfywiol
yn ymestyn y tu hwnt i ddim ond mynd ati i gyfarwyddo ffermwyr am arferion newydd. Mae’r dull gweithredu ar sail "system gyfan" gynhwysfawr, wedi'i addasu i amodau diwylliannol ac amgylcheddol penodol yr ardal yn hanfodol ar gyfer creu ffermydd gwirioneddol gadarn. 
Bydd y ffermydd hyn nid yn unig yn cofleidio'r ymdeimlad unigryw o le sy'n gynhenid i bob lleoliad, ond byddant hefyd yn anrhydeddu treftadaeth ddiwylliannol gref
Ffermio yn Eryri ac yn integreiddio amcanion pwysig sy'n canolbwyntio ar gynefinoedd a rhywogaethau ochr yn ochr â nodau cynhyrchu amaeth-ecolegol.

Mae'r fenter hon wedi'i strwythuro o amgylch dull gweithredu integredig o ysgogi newid. Mae'n cwmpasu dysgu’r agweddau technegol o ffermio adfywiol a hwyluso sut y’i cymhwysir (sut maent yn cael eu rhoi ar waith) drwy gyfres o weithdai ymarferol, proses ddylunio dan arweiniad, a hyfforddiant rhwng cyfoedion. Nod y gefnogaeth amlochrog hon yw meithrin ymdeimlad o hyder parhaus a meithrin cymuned adfywiol gefnogol.

Un o brif amcanion a chanlyniadau disgwyliedig ffermio adfywiol yw gwella'r prosesau ecosystem, sy'n cynnwys iechyd pridd, swyddogaethau hydrolegol ar lefel y dirwedd, gwell
bioamrywiaeth mewn glaswelltiroedd a chynefinoedd cyffredinol, a chynhyrchiant cynradd cynyddol.
Bydd pob fferm yn datblygu ei chynlluniau adfywio pwrpasol ei hun ar ôl cymryd rhan mewn amrywiaeth o sesiynau hyfforddi yn cynnwys hyfforddiant grŵp ar y safle, gweithdai, dysgu hunangyfeiriedig ar-lein, sesiynau hyfforddi grŵp ar-lein, hyfforddiant rhwng cyfoedion.

Mae'r prosiect hwn wedi'i ariannu gan Gynllun Adnoddau Naturiol Integredig Llywodraeth Cymru. Cymeradwywyd y cyllid ym mis Chwefror 2026.
Mae'r prosiect hwn i fod i ddechrau ym mis Ebrill 2026 gyda phroses recriwtio yn mynd rhagddi i gyflogi Swyddog Prosiect. Hyd yn hyn, dyddiad cwblhau'r prosiect yw Medi 2028, fodd bynnag, mae ymdrechion yn parhau i symud y dyddiad cwblhau i Fawrth 2029.
Bydd y Swyddog Prosiect yn gyfrifol am reoli'r gwaith o gyflawni'r prosiect o ddydd i ddydd. Byddant yn gweithio'n agos gyda'r ymgynghorydd penodedig i gydlynu'r rhaglen hyfforddiant a chefnogi datblygiad cynlluniau rheoli ffermydd. Yn ogystal, bydd y Swyddog Prosiect yn goruchwylio rheoli contractau'r holl waith cyfalaf.
Mae'r prosiect hefyd yn bwriadu cydweithio â chwmni allanol i ddarparu mynediad at ap ar-lein i gefnogi ffermwyr sy'n cymryd rhan. Bydd y platfform hwn yn gweithredu fel canolfan ganolog ar gyfer arolygon sylfaenol, monitro iechyd pridd a chynllunio pori cylchdro yn y dyfodol.
[bookmark: _Toc224029542]Y Gofyniad
Mae'r is-benawdau canlynol yn nodi'r gofynion ar gyfer darpar dendrwyr. Gall ymgeiswyr ddewis cyflawni elfennau o'r fanyleb mewn cydweithrediad â chydweithwyr, unigolion, neu sefydliadau partner. Mae hyn yn dderbyniol ar yr amod bod gan bob cydweithiwr yr arbenigedd a'r gallu angenrheidiol i gyflawni amcanion y prosiect. Lle cynigir cydweithio, rhaid i ymgeiswyr amlinellu'n glir beth yw rolau, cyfrifoldebau a phrofiad perthnasol pob parti sy'n cyfrannu.
[bookmark: _Toc224029543]Cyd-destun Pwysig
Mae 20 o ffermydd yn cymryd rhan yn y fenter hon. O'r rhain, mae 13 wedi ymrwymo i gyflawni holl elfennau'r prosiect, hyfforddiant, datblygu cynllun rheoli, a gwaith cyfalaf. Bydd y 7 fferm arall yn ymwneud â'r cydrannau hyfforddiant a datblygu'r cynllun yn unig.
Gan fod y ffermydd sy'n cymryd rhan wedi'u lleoli o fewn dwy ardal ddaearyddol wahanol, bydd y rhaglen hyfforddiant lawn a nodir yn yr adran ganlynol yn cael ei chyflawni ddwywaith: unwaith yn Ysbyty Ifan ac unwaith yn Rhydymain. Bydd yr un dull gweithredu’n berthnasol i'r gefnogaeth barhaus a ddisgrifir yn ddiweddarach yn y ddogfen hon.
[bookmark: _Toc224029544]Rhaglen Hyfforddiant  
Elfen graidd o'r prosiect hwn yw rhoi dealltwriaeth glir i ffermwyr o beth yw ffermio adfywiol, yr egwyddorion sy'n sail iddo, a sut y gellir cymhwyso'r egwyddorion hyn o fewn eu cyd-destunau fferm unigryw eu hunain. Mae cyfranogiad llawn yn y rhaglen hyfforddi yn orfodol i'r 13 fferm sy'n cymryd rhan ym mhob elfen o'r prosiect (gan gynnwys gwaith cyfalaf). Bydd y rhaglen yn cynnwys y gweithdai canlynol:
1. Cyd-destun Gweithdy Datblygu 
Bydd y gweithdy hwn yn cyflwyno egwyddorion ffermio adfywiol i ffermwyr ac yn egluro eu perthnasedd a'u pwysigrwydd. Bydd y sesiwn yn cyfuno dysgu yn yr ystafell ddosbarth â gweithgareddau ymarferol yn y maes.
2. Gweithdy Cynllun Pori 
Bydd y gweithdy hwn yn darparu dealltwriaeth fanwl o sut mae systemau pori yn gweithredu o fewn dull gweithredu adfywiol. Bydd ffermwyr yn cael eu dysgu am egwyddorion pori cylchdroadol, pori gorffwys hir a'r manteision economaidd ac amgylcheddol cysylltiedig. Bydd y cyflwyniad yn cynnwys elfennau yn yr ystafell ddosbarth ac yn y maes.
3. Gweithdy Cynllunio Iechyd 
Bydd y sesiwn hon yn canolbwyntio ar ddatblygu gwell dealltwriaeth o gynllunio iechyd da byw rhagweithiol. Nod allweddol y prosiect yw lleihau dibyniaeth ar feddyginiaethau milfeddygol. Gwahoddir milfeddygon lleol sy'n cynrychioli ffermydd sy'n cymryd rhan i gyfrannu, gan feithrin trafodaeth gynhwysol a gwybodus ynghylch iechyd da byw o fewn system adfywiol.
4. Gweithdy Asesiad Sylfaenol a Monitro Prosesau Ecosystemau 
Bydd y gweithdy hwn yn dysgu ffermwyr sut i fesur a monitro effeithiau newidiadau a weithredir ar eu ffermydd. Bydd y gweithgareddau'n cynnwys asesiadau gweledol, samplu pridd, cyfrif pryfed genwair a chynnal profion ymdreiddio. Bydd gan ffermwyr fynediad hefyd at ap ar gyfer cofnodi ac olrhain y mesuriadau hyn, a disgwylir i'r ymgynghorydd esbonio pwysigrwydd yr offer digidol hwn ar gyfer monitro cynnydd a chefnogi gwneud penderfyniadau.

[bookmark: _Toc224029545]Datblygu Cynllun. 
Ar ôl cwblhau'r rhaglen hyfforddi, bydd pob fferm yn derbyn cynllun ffermio adfywiol pwrpasol wedi'i deilwra i'w chyd-destun penodol. Ynghyd â'r wybodaeth a geir drwy gyfrwng yr hyfforddiant, bydd y cynllun rheoli fferm gyfan hwn yn galluogi ffermwyr i wneud penderfyniadau gwybodus sy'n cyd-fynd â'u hamgylchiadau amgylcheddol, cymdeithasol ac economaidd.
Bydd datblygu cynlluniau yn rhan ganolog o'r prosiect, gyda phob cynllun yn bwydo gwybodaeth yn uniongyrchol i mewn i’r gwaith cyfalaf sydd i'w gyflawni ar ffermydd sy'n cymryd rhan. Er mwyn sicrhau llwyddiant hirdymor a mabwysiadu'r cynlluniau o ddifri calon, mae'n hanfodol bod ffermwyr yn cymryd rhan weithredol drwy gydol y broses o ddatblygu cynlluniau.
Rhaid i gynlluniau gynnwys:
1. Cyd-destun Adfywiol: Dogfen weledigaeth gyffredinol sy'n crynhoi agweddau cymdeithasol, amgylcheddol ac economaidd unigryw pob gweithrediad fferm.
2. Cynlluniau Pori Adfywiol: Cynlluniau tymhorol a gynlluniwyd i drefnu pori, effaith anifeiliaid, a gorffwys mewn modd sy'n cyflawni canlyniadau adfywiol dymunol yn y cyd-destun.
3. Cynlluniau Iechyd Da Byw: Strategaethau rhagweithiol ar gyfer atal clefydau a lleihau ymyriadau sy'n niweidiol i'r amgylchedd trwy ddetholiad genetig a phroses gwneud penderfyniadau 'baner goch'.
4. Sylfaen Canlyniadau Adfywiol: Sefydlu sylfaen ar gyfer mesur llwyddiant.
5. Cynllun Buddsoddi a Gweithredu Blynyddol Gwaith Cyfalaf Fferm – Bydd y cynllun yn cael ei ariannu drwy elfen gwaith cyfalaf y prosiect hwn.

Ac fe fydd…

6. Y cynllun yn hawdd ei gyrchu trwy sawl cyfrwng ac yn cynnwys mapio manwl a chywir. (ap, copi caled, ar-lein)
7. Defnyddir dull cydweithredol gyda ffermwyr – Ac yn cynnwys o leiaf un ymweliad fferm diwrnod llawn gyda phob fferm i ddatblygu’r cynllun.

Cefnogaeth barhaus
Er mwyn sicrhau bod ffermwyr yn teimlo eu bod yn cael eu cefnogi drwy gydol y broses, bydd darpariaethau'n cael eu gwneud ar gyfer cynnig cefnogaeth barhaus. Bydd hyn yn cynnwys:
Clinigau Hyfforddi Ar-lein Misol 
Cynigir clinigau galw heibio awr o hyd bob mis o adeg datblygu’r cynlluniau hyd at ddiwedd y prosiect (Mawrth 2029), gan roi cyfle i ffermwyr drafod unrhyw heriau, pryderon neu lwyddiannau y gallent fod yn eu profi. Mae cymryd rhan yn y sesiynau hyn yn ddewisol, yn wahanol i elfennau gorfodol eraill y prosiect.
Wrth i'r prosiect fynd rhagddo a ffermwyr yn dechrau gweithredu newidiadau ar eu ffermydd, bydd y sesiynau hyn yn trawsnewid yn raddol yn gyfleoedd dysgu rhwng cyfoedion. Byddant yn cael eu hwyluso gan staff APCE gyda chefnogaeth yr ymgynghorydd penodedig, gan helpu i gryfhau dysgu a rennir ac adeiladu cymuned ffermio adfywiol gadarn.


[bookmark: _Toc224029547]Sgorio a Dyfarnu Contract
Bydd tendrau’n cael eu sgorio’n annibynnol gan banel sy’n cynnwys o leiaf dri aelod o staff sy’n gysylltiedig â’r CANI Ffermio Adfywiol gan ddefnyddio’r matrics sgorio a’r meini prawf ansawdd fel y dangosir yn y tabl isod:
	Gallu i ddangos profiad blaenorol o gyflwyno hyfforddiant tebyg fel yr amlinellir o dan 'y gofyniad' gyda phrofiad o ddatblygu cynlluniau adfywiol i ffermwyr a chynnal perthynas fel mentor. Gallai hyn fod trwy dystiolaeth o weithdai blaenorol yn dysgu meini prawf tebyg, deunydd a ddatblygwyd ar gyfer dysgu a geirdaon yn seiliedig ar waith tebyg blaenorol. Hefyd, y gallu i ddangos dealltwriaeth a phrofiad o gyflawni gwaith tebyg mewn lleoliad ucheldirol.
	30%

	Y gallu i gyflawni o fewn yr amserlen benodedig. Mae'r amserlen wedi'i hamlinellu yn yr adran 'Amserlen'. Y dyddiad cau allweddol yw bod yr holl hyfforddiant a datblygu cynlluniau wedi cael eu cwblhau erbyn mis Hydref 2026. Mae gan waith arall fel cefnogaeth barhaus amserlenni llai llym.
	10%

	Yn gallu dangos eu gallu i weithio drwy gyfrwng y Gymraeg. Mae hyn yn cynnwys cyflwyno'r addysgu/dysgu, ysgrifennu'r cynlluniau a chynnal y gefnogaeth barhaus trwy gyfrwng y Gymraeg.
	5%

	Geirdaon ysgrifenedig
	5%

	Ffi arfaethedig
	50%

	Cyfanswm
	100%


[bookmark: _Toc224029548]Amserlen. 
Sicrhawyd cyllid ar gyfer y prosiect hwn tan fis Medi 2028. Er mwyn sicrhau digon o amser ar gyfer cyflawni pob cynllun fferm, rhaid cwblhau'r rhaglen hyfforddiant a datblygu'r cynllun erbyn mis Hydref 2026.  Bydd yr amserlen hon yn darparu dwy flynedd lawn i ffermwyr sy’n cymryd rhan, ar gyfer  gweithredu eu gwaith cyfalaf. Er bod yr amserlen hon yn uchelgeisiol, mae'n hanfodol i lwyddiant cyffredinol y prosiect.
Gellir gwneud addasiadau i drefn y sesiynau hyfforddiant ar ôl ymgynghori â'r Rheolwr Prosiect; fodd bynnag, mae'n hanfodol bod yr holl elfennau hyfforddi craidd yn cael eu cyflawni cyn dechrau ar y gwaith o ddatblygu’r cynlluniau fferm. Bydd hyn yn sicrhau y gall ffermwyr ymgysylltu'n llawn yn y broses gynllunio gyda'r wybodaeth a'r ddealltwriaeth orau bosibl.
Taliadau.
Gwneir taliadau ar ôl derbyn anfoneb ar gyfer pob cam llwyddiannus o'r gwaith. Petai’r ymgeisydd llwyddiannus yn dymuno cyflwyno anfoneb ar ôl pob sesiwn hyfforddiant neu ar ôl datblygu'r cynlluniau fferm, mae hyn yn dderbyniol. Gwneir taliadau'n uniongyrchol i'r ymgeiswyr llwyddiannus drwy Drosglwyddiad Banc. Gall taliadau gymryd hyd at fis i'w prosesu.
[bookmark: _Toc224029549]Rheolau tendro 
Ni fyddwn yn ystyried tendr unrhyw gwmni sy'n canfasio yn uniongyrchol neu'n anuniongyrchol unrhyw aelod o staff APCE, nac unrhyw un sy'n gweithredu ar ran APCE, mewn perthynas â dyfarnu'r cytundeb hwn. Ar ben hynny, ni fyddwn yn ystyried tendr unrhyw gwmni sy'n:
i. Cytuno â chwmni arall i beidio â chyflwyno tendr neu'n cytuno ar swm ei dendr â chwmni arall ymlaen llaw;
ii. Cynnig neu'n cytuno i dalu neu roi arian, yn uniongyrchol neu'n anuniongyrchol, i unrhyw un sy'n gwneud rhywbeth neu ddim yn gwneud rhywbeth mewn perthynas â'r tendr hwn.
Mae gan APCE yr hawl i wrthod unrhyw geisiadau.
Byddwch yn datgan yr uchod drwy lofnodi'r ffurflen sydd ynghlwm a'i dychwelyd fel rhan o'r broses dendro.
Dylid cyflwyno pob tendr gan ddefnyddio'r porth cyflwyno ar GwerthwchiGymru.

Os oes gennych unrhyw gwestiynau ynglŷn â'r gwaith, cysylltwch â Dion Roberts, Uwch Reolwr Prosiect, trwy e-bostio dion.roberts@eryri.llyw.cymru neu drwy ffonio 07917651973
Y dyddiad cau ar gyfer cwestiynau yw wythnos cyn y dyddiad cyflwyno (30/04/2026)
 
Y dyddiad cau ar gyfer y tendr hwn yw 12:00 canol dydd ar ddydd Iau 7fed o Fai 2026



[bookmark: _Toc224029550]Datganiad – Ffurflen Ymateb 
Rwyf wedi fy awdurdodi gan y Sefydliad Tendro (a chwmnïau ac isgontractwyr) i ddarparu'r wybodaeth a roddir yn y cynnig hwn. Rwy'n datgan, ar ddyddiad llofnodi'r datganiad hwn, fod y wybodaeth a roddir yn gyflawn ac yn gywir hyd eithaf fy ngwybodaeth, ar ôl gwneud ymholiadau rhesymol.
Mae gan y Cleient ein caniatâd i:
- gwblhau'r holl gamau angenrheidiol i wirio'r wybodaeth a ddarparwyd; a
- throsglwyddo'r wybodaeth a ddarperir i drydydd partïon (partneriaid prosiect) at ddibenion gwerthuso'r ymatebion.
Rwy'n cydnabod ac yn deall:
- ei bod yn drosedd cynnig unrhyw rodd neu roi ystyriaeth i weithiwr corff cyhoeddus fel gwobr neu gymhelliant mewn perthynas â dyfarnu contract, a bod gweithred o'r fath yn rhoi'r hawl i'r Cleient ddiarddel y Corff Tendro o'r broses dendro; a
- bydd unrhyw sefydlogi prisiau neu gyd-gynllwynio mewn perthynas â'r gwaith yn caniatáu i'r Cleient ddiarddel Corff Tendro o'r broses gaffael a gall arwain at gyflawni trosedd.

Llofnodwyd:
Enw:
Teitl y Swydd:
Cwmni:
Gwerth y cynnig:
Dyddiad:
Nodyn: Rhaid i'r datganiad hwn gael ei lofnodi (fel sy’n berthnasol) gan lofnodwr awdurdodedig ar ran y Corff Tendro (ac unrhyw gwmnïau cysylltiedig, neu is-gontractwyr). Dychwelwch y ffurflen hon gyda'ch tendr os gwelwch yn dda.	Comment by Catrin Soraya Williams: Angen dileu y gair sub-contractors yn y fersiwn Saesneg - mae’n ymddangos ddwywaith



